
«Հայաստանի Հանրապետության Կառավարության և Ռուսաստանի Դաշնության Կառավարության միջև Հայաստանի Հանրապետությունում «Ռուսական վարժարան» հիմնադրամ ստեղծելու մասին» համաձայնագրի ստորագրման նպատակահարմարության մասին


ՀՀ կրթության և գիտության նախարարությունը, կարևորելով կրթության և գիտության բնագավառում Ռուսաստանի Դաշնության հետ համագործակցության զարգացումը, առաջնորդվելով  «Հայաստանի Հանրապետության կառավարության և Ռուսաստանի Դաշնության կառավարության միջև հումանիտար ոլորտում համագործակցության մասին» 2011 թվականի հոկտեմբերի 24-ին ստորագրված համաձայնագրի դրույթներով, ինչպես նաև երկու երկրների ժողովուրդների միջև գոյություն ունեցող հարաբերությունների հետագա զարգացման և ամրապնդման անհրաժեշտությամբ, նպատակահարմար է համարում «Հայաստանի Հանրա​պետության Կառավարության և Ռուսաստանի Դաշնության Կառավարության միջև Հայաստանի Հանրապետությունում «Ռուսական վարժարան» հիմնադրամ ստեղծելու մասին» համաձայնագրի ստորագրումը:

Այն բարենպաստ պայմաններ կստեղծի Հայաստանի Հանրապետության քաղաքացիների, ինչպես նաև Հայաստանի Հանրապետությունում բնակվող Ռուսաստանի Դաշնության քաղաքացիների երեխաների համար Հայաստանի Հանրապետության տարածքում ռուսերեն լեզվով միջնակարգ կրթության երրորդ աստիճանի հանրակրթական ծրագիր իրականացնելու և որակյալ կրթություն կազմակերպելու համար:

Վարժարանի հիմնադրումը կնպաստի երկու պետությունների ժողովուրդների փոխըմբռնման և փոխճանաչման բարելավմանը, ելնելով իրենց ազգային օրենսդրությունների նորմերից:
